
محترم ملا عبدالغني برادر اخوند د امام ابوحنیفه 

(رح) پنځم عمومي او نړیوال نندارتون پرانیست

۳مه صفحه

۲مه صفحه

له تمویلوونکو او نړیوالو موسسو سره د پوهنې وزارت 

لومړیتوبونه شریک شول

د واخان ۱۲۱ کیلومتره اوږد ترانزیټي سړک، د هوارولو 

او جغل اچونې چارې بشـــپړې او د میزان په ۱۲مه نیټه 

ګټې اخیستنې ته وسپارل شو. دغه سړک د بروغیل له 

سیمې تر صفري نقطې غځېدلی او د اسلامي امارت د 

مســـوولینو په وینا، افغانستان به له دې لارې د منځنۍ 

اســـیا له هېوادونو او نړیوالو بازارونو سره ونښلول شي. 

افغانستان چې سمندر ته مستقیمه لار نه لري، تر ډېره 

بریده د خپلو ګاونډیـــو هېوادونو له ترانزیټي لارو څخه 

ګټه پورته کوي او که له هر ګاونډي هېواد سره یې کومه 

ســـیاسي ســـتونزه رامنځته شي، نو دا بیا نیغ په نیغه د 

هېواد پر اقتصاد اغېزه کوي. د واخان دهلیز د افغانستان 

له پاره یوه ترانزیټي او ترانســـپورټي لار نه ده، بلکې دا 

لاره د هېواد د اقتصادي تنوع او ســـیمه ییز اتصال یوه 

مهم کړکۍ ده. د واخان له لارې افغانستان نه یوازې د 

چین بازارونو ته بلکې د منځنۍ اسیا هېوادونو  له لارې د 

نړۍ له نورو هېوادونو سره نښلول کیږي. د واخان لارې 

یوه بله ستره اقتصادي ګټه داده چې افغانستان به د دې 

لارې پرمټ وکولای شي چې د خپلو صادراتو او وارداتو 

له پاره یوه بله خو مهمه او ارزښـــتناکه لار پیدا کړي. له 

دې لارې به افغان سوداګر پر دې وتوانیږي چې د چین 

له تولیـــدي بازار سره ونـــښلي او لـــه دې لارې خپل 

سوداګریز توکي لکه وچې او تازه مېوې، زعفران، غالۍ، 

معدني محصولات او نور صـــادراتي توکي د یاد هېواد 

لوی بازار ته په اســـانۍ او په کم لګښت ورسوي. د دې 

ترڅنګ د واخان لارې په جوړېـــدو سره به نه یوازې د 

بدخشان د اوسیدونکو ترانسپورټي ستونزې هوارې شي، 

بلکـــې د دې لارې پـــه فعالېدو سره به د دې ســـیمې 

اقتصادي حرکت هم ګړندی شي. سیمه ییز تولیدات، 

مالداري، کرنه، لاسي صنایع او سیاحت به وده وکړي.  

په لنډ ډول ویلای شـــو چـــې د واخان لارې جوړېدل د 

افغانستان له پاره په اقتصادي لحاظ زیات اهمیت لري. 

د دې لارې پـــه جوړېدو به افغانســـتان له مشـــخصو 

مسیرونو څخه بیا له څو مسیرونو او لارو څخه ګټه پورته 

کړي. ځکه د یوه هېواد له پاره د یوې یا څو مشـــخصو 

لارو پر ځای له بېلا بېلو لارو ګټه اخیستل د هغه هېواد 

اقتصادي خپلواکي په ډاګـــه کوي. د واخان لار د دې 

جوګه ده چې د افغانستان له پاره د اقتصادي خپلواکۍ 

په ترلاسه کولو کې مهمه ونډه ولري. اسلامي امارت د 

واخان دهلیز اهمیت درک کړی و. همدا لامل و چې د 

دې لارې جوړېدو ته یې مټې رابډوهلې او دا دی اوس 

دغه لار د چین تر پولې پورې جوړه او ګټې اخیستنې ته 

وسپارل شـــوه. د اسلامي امارت مســـوولینو د واخان د 

لارې اهمیت ته په کتو ویلي دا لار به نه  یوازې دا چې 

د واخان ولســـوالۍ اوسېدونکو په ځانګړي ډول د پامیر 

خلکو له پاره د تګ راتګ برخه کې ډېرې اســـانتیاوې 

برابرې کړي، بلکې په راتلونکي کې به د افغانســـتان او 

چین ترمنځ یوه مهمه او ستره ترانزیټي لاره هم شي. د 

واخان لارې له جوړېدو وروسته د هغې په فعالېدو سره به 

د افغانســـتان سوداګري پراختیا ومومي او پر مټ به یې 

هېواد د چین په ګډون د نړۍ له یو زیات شمېر هېوادونو 

سره ونښلول شي. د دې نښـــلون په مرسته به د هېواد 

اقتصاد پیاوړی شي. 

د اقتصـــادي او ټـولنيـــزو مسايلـــــو په بـــــرخـه کې 

د رياست الـــوزراء اقتصادي معاونيت پنځلس ورځــنۍ

محترم ملا عبدالغني بــرادر اخوند د امام ابوحنیفه (رح) پنځم 
عمومي او نړیوال نندارتون پرانیست

په اسلام کلا بندر کې د لس زره ټنه په ظرفیت د نفتو او ګازو د زېرمو 
جوړولو طرحه د تایید وړ وبلل شوه

د ریاست الوزراء اقتصادي مرســـتیال محترم ملا عبدالغني 

بـــرادر اخوند، د ۱۴۰۵ لمریز کال د تلې میاشـــتې په ۱۵مه 

نېټه، په کابل کې د افغانستان نړیوال نندارتون مرکز کې د 

امـــام ابوحنیفه (رح) پنځـــم عمومي او نړیـــوال نندارتون 

پرانیســـت. محترم ملا عبدالغني برادر اخوند د نندارتون د 

پرانیستې مراســـمو ته په وینا کې وویل، چې د افغانستان 

اسلامي امارت هڅه کوي د سوداګرۍ او پانګونې په برخه 

کـــې لازمې اســـانتیاوې رامنځته، د ســـوداګرو پر وړاندې 

خنډونه راکم او د خصوصي ســـکتور لپاره مناسب چاپېریال 

رامنځته کـــړي، ځکه د خصوصي ســـکټور مشـــارکت د 

اقتصادي ودې لپاره اساسي اهمیت لري. د ریاست الوزراء 

اقتصادي مرستیال زیاته کړه، د امام ابو حنیفه (رح) پنځم 

عمومـــي او نړیوال نندارتـــون د افغانســـتان د اقتصادي 

ظرفیتونو د معرفي، د کورنیو تولیداتو د ملاتړ، د سوداګریزو 

اړیکو د پراختیا او د افغانســـتان او سیمې ترمنځ د مستقیمو 

سوداګریزو اړیکو د پیاوړتیا په برخه کې یو مهم اقدام ګڼل 

کېږي. مـــحترم ملا صاحب زیاته کړه، نننـــی نندارتون د 

سوداګریزو محصولاتو او تولیداتو په برخه کې د افغانستان 

بالقوه ظرفیتونه په ســـمه توګه معرفي او د افغانســـتان د 

تولیدي، زراعتي، صنعتي محصولاتو، وچو او تازه میوو لوړ 

کیفیت ته په کتو به له هېوادونو سره د سوداګریزو اړیکو په 

پیاوړتیا کې مهم رول ولوبوي او د افغانستان محصولاتو ته 

به ســـیمه ییز او نړیـــوال بازارونه پیدا کـــړي. محترم ملا 

عبدالغنـــي برادر اخوند وویل :«د ســـیمې او نړۍ هېوادونو 

ترمنځ ســـوداګریز مناســـبات او اړیکې د تجارت په یو مهم 

اصل یعنې نســـبي او مطلقو امتیازونـــو ولاړې دي، ترڅو د 

نـــړۍ هېوادونه د مختلفو تولیـــدي محصولاتو، صنایعو او 

تکنالوژۍ په برخه کې خپلې نسبي او مطلقې اړتیاوې له دې 

لارې په سمه توګه پوره کړي.» د ریاست الوزراء اقتصادي 

مرستیال په وینا، په سیمه ییز او نړیوال تجارت کې د نړۍ 

هېـــڅ هېواد ته په کمه سترګه نه کتل کېږي، ځکه چې هر 

هېواد د تولیداتو او محصولاتو په برخه کې یا نسبي او یا هم 

مطلـــق امتیازونه لري، چې دا چاره د ســـیمه ییز او نړیوال 

تجارت اســـاسي اړتیـــا او لامل ګڼل کېـــږي. محترم ملا 

صاحب په خپله وینا کې وویل، د افغانستان اسلامي امارت 

نه یوازې د اقتصادي ودې او پراختیا په برخه کې نیمګړي 

فصلونه تکمیلوي، بلکې د اقتصادي بنســـټونو د رغونې په 

برخه کې یې په کمو امکاناتو سره داسې نوي فصلونه شروع 

کړي دي، چې د هېواد موجوده او راتلونکي نسلونه به پرې 

افتخار کوي. محترم ملا عبدالغنـــي برادر اخوند وویل:«د 

واخان اقتصادي او سوداګریز سرک پرانیستل سو، دا سړک 

چین د افغانستان له لارې د اروپا له بازارونو سره تر ټولو په 

لنډه لار نښـــلوي او افغانســـتان د ســـیمه ییز ټرانزیټ او 

ســـوداګرۍ په یو مصروف مرکز بدلوي، چې د حق العبور 

عاید ترڅنګ به په دې مسیر کې په تدریجي ډول سترې او 

مهمـــې زیربناوې ورغـــول سي.» د امـــام ابوحنیفه (رح) 

نندارتون په مراسمو کې د ریاست الوزراء اقتصادي مرستیال 

څرګنده کړه چې د سیمه ییز اتصال په برخه کې د اسلامي 

امـــارت هڅـــې د دې ښـــکاره ثبوت دی، چـــې موږ خپل 

سرحدونه د تهدید پر ځای د ستراتیژیک اقتصادي مشارکت 

د وصل په نقطو بدلـــوو او دا زموږ د لومړیتوبونو په سر کې 

قـــرار لري. د امام ابوحنیفـــه (رح) پنځم عمومي او نړیوال 

نندارتون کې په بېلابېلو برخو کې ســـلګونو کورنیو او بهرنيو 

شرکتونو په شـــاوخوا ۶۰۰ غرفو کې د خوراکي توکو، درملو، 

لبنیاتو، ساختماني توکو، لاسي صنایعو، غالیو، پلاستیک، 

اوســـپنې ویلې کولـــو او ګڼو نورو برخو کـــې خپل صنعتي 

تولیدات او کرنیز محصولات نندارې ته وړاندې کړي دي. 

یاد نندارتون به اووه ورځې دوام وکړي.

د پانګونې بین الوزارتي کمېټې نوبتي غونډه د ۱۴۰۵ کال د 

میزان میاشـــتې په اوومه نېټه په مرمرینه ماڼۍ کې جوړه 

شوه. غونډې ته د هرات ولایت په اسلام کلا بندر کې د 

نفتو او ګازو د تخلیې او بارګیرۍ تأسیســـاتو جوړولو طرحه 

وړاندې شـــوه، چې له هر اړخیز بحث وروســـته د تایید وړ 

وبلل شوه. د دغې طرحې له مخې به خصوصي سکتور په 

اسلام کلا بندر کې د لس زره ټنو په ظرفیت د نفتو او ګازو 

زېرمې او نور اړوند تأسیســـات جوړ کړي. د دې پروژې په 

بشـــپړېدو سره به د نفتو او ګازو سوداګرو ته په هېواد کې د 

ننه اســـانتیاوې برابرې، لګښتونه به یې کم او شاوخوا درې 

زره هېوادوالو ته به د کار زمینه هم برابره کړي.

له تمویلوونکو او نړیوالو موسسو سره د پوهنې وزارت لومړیتوبونه 
شریک شول

د ریاست الوزراء اقتصادي معاونیت د عامه اړیکو ریاست په 

مشرۍ د ۱۴۰۵ کال د میزان میاشـــتې په شپږمه نېټه په 

مرمرینه ماڼۍ کې د تمویلوونکو، نړیوالو موسسو، ملګرو 

ملتونو او پراختیايي شریکانو له اســـتازو سره د افغانستان د 

ســـکټوري ادارو د لومړیتوبونو شریکولو دویمه غونډه جوړه 

شوه. په غونډه کې له تمویلوونکو او نړیوالو موسسو سره د 

پوهنې وزارت لومړیتوبونه شریک شـــول. دغه لومړیتونه د 

ښـــوونیزو مرکزونو د جوړولو او بیارغونې، د زده کړو کیفیت 

لوړولو، د ښوونکو مســـلکي ظرفیت پياوړي کولو، د درسي 

نصابونو معیاري کولو، د زده کوونکو لپاره د زده کړو مناسب 

او خوندي چاپېریال رامنځته کولو، په لرې پرتو ســـیمو کې 

زده کـــړو ته د لاسرسي اســـانولو، د درسي کتابونو چاپ او 

توزیع او د ښـــوونیزو مرکزونـــو د تجهیزولو اړوند وو، چې د 

هېواد د واقعي اړتیاوو پر بنســـټ مشـــخص شـــوي، څو 

راتلونکې مرســـتې او پراختیايي همکارۍ تر ممکنه حده د 

همدې لومړیتوبونو په چوکاټ کې تنظیم او همغږې شي.

د تمویلوونکو بنســـټونو او نړیوالو موسسو استازو د پوهنې 

وزارت د لومړیتوبونو شریکول خورا مهم وبلل او ویې ویل، 

چې پـــه دې سره بـــه دوی وکولای شي خپـــل راتلونکي 

فعالیتونه په ښه ډول منظم او تطبیق کړي. له تمویلوونکو 

او نړیوالو موسســـو سره د افغانســـتان اسلامـــي امارت د 

ســـکټوري ادارو د لومړیتوبونو شریکول به لومړیتوبونه له 

منابعو، مرستې به له اړتیاوو او پراختیا به له واقعي پایلو سره 

منظم او همغږي کړي

تدارکاتو کمېسیون د څه باندې اووه میلیارده افغانیو په ارزښت 
۱۶ پروژې منظورې کړې

تدارکاتو کمېســـیون د څه باندې اووه میلیـــارده افغانیو په 

ارزښت ۱۶ پروژې منظورې کړې د ریاست الوزراء اقتصادي 

مرســـتیال محترم ملا عبدالغني برادر اخونـــد په مشرۍ د 

تدارکاتو کمېســـیون نوبتي غونډه، د ۱۴۰۵ کال د میزان په 

۱۵مه نېټه، په مرمرینه ماڼۍ کې جوړه شوه. غونډې ته ۳۴ 

پروژې د بحث لپاره وړاندې شوې. له هراړخیز بحث وروسته 

د څـــه باندې اووه میلیـــارده افغانیو په ارزښـــت ۱۶ پروژې 

منظورې کړې او په نهو نورو پروژو کې لازم تعدیلونه منظور 

شـــول. پنځه پروژې دویم ځلې داوطلبۍ ته وړاندې او درې 

پروژې اعاده شوې. د یوې پروژې قرارداد په کارونو کې د 

ځنډ له امله فســـخه او شرکت یـــې د محرومیت کمیټې ته 

معرفي شو. په منظور شویو او تعدیل شویو پروژو کې د هرات 

د اسلام کلا د سرحدي ګمرک د پارکینګ د کانکریټ اچول، 

د کابل ولایت بادام باغ تحقیقاتي باغ ته له قرغې بند څخه د 

اوبو د پایپ تېرول، د لوګر ولایت د محمد اغې ولسوالۍ له 

ابازک څخه تر سیاه بیني کلي پورې د ۱۱ کیلومتره اسفالټ 

سړک جوړول، د بدخشان واخان ولسوالۍ له بروغیل څخه 

تر بـــزای ګنبد پامیر خـــورد پورې د ۷۱ کیلومتره ســـړک د 

بیارغونـــه، د ترانســـپورټ او هوايي چلنـــد وزارت د اړتیا وړ 

ټکنالوژيکو وسایلو چمتو کول او تدارک، د کابل ښار په ختیځ 

کې د ترمینل جوړول، د بامیان په کهمرد ولسوالۍ، د فاریاب 

په لولاش ولســـوالۍ او د پکتیکا په ارګون ولســـوالۍ کې د 

عمومـــي روغتونونو جوړول، د هلمند ولایت د بســـت ۳۵۰ 

بستریز روغتون جوړولو، د روغتیايي وســـایلو او برېښنا اړوند 

وســـایلو چمتو کول، کابل کې د غازي ســـټیډیوم څخه تر 

سیمنټ خانې پورې د ســـړک جوړول، کمپنۍ ساحه کې د 

سړک جوړول او له ســـپین کلي څخه تر قلعه وزیر پورې د 

دویم لین سړک جوړولو پروژې شاملې دي. منظورې شوې 

پروژې د افغانستان اسلامي امارت له لوري تمویلیږي.

افغانستان با داشتن موقعیت جغرافیایی استراتیژیک، منابع 

طبیعـــی فـــراوان و امکانات بالقـــوه سرمایه گـــذاری، در 

بخش های مختلـــف فرصت های مناســـب و خوب برای 

سرمایه گذاری دارد. یکی از این بخش ها، بخش تعلیم و 

تحصیلات عالی است.  تعلیم و تحصیلات عالی از پایه ها 

و اساســـات مهم رشد اجتماعی و توســـعه اقتصادی یک 

جامعه به شمار می رود و نقش بنیادی در رشـــد اقتصادی، 

ارتقای ظرفیت نیروی بشری و تأمین ثبات و عدالت دارد. 

باز ســـازی و ایجـــاد نهادهای تعلیمـــی و تحصیلی برای 

پیشرفت و آینده بهتر کشور از اهمیت خاص برخوردار است.

فرصت های سرمایه گذاری در بخش تعلیم و تحصیلات 

عالی به شرح ذیل می باشد:

۱- سرمایه گـــذاری در ایجاد و توســـعه زیربناهای 

تعلیمی و تحصیلی؛

۲- سرمایـــه گـــذاری در ارتقای ظرفیـــت نهادهای 

تعلیمی و تحصیلی؛

۳- سرمایه گذاری در توســـعه آموزش های مسلکی 

تخنیکی؛ و 

۴- سرمایه گذاری در بخش تحقیقات و نو آوری؛

۵- سرمایه گذاری در توسعه تکنالوژی تعلیمی؛

 ۶- و سرمایه گذاری در ایجاد نهادهای تحصیلی به 

منظور تحصیلات عالی.

تمامی سرمایه گذاران می توانند به منظور سرمایه گذاری 

در بخش هـــای یادشـــده، طرح های خـــود را به کمیته 

سرمایه گذاری بین الوزارتی تحت چتر معاونیت اقتصادی 

ریاست الوزراء ارائه کنند.

فرصت های سرمایه گذاری در بخش تعلیم و تحصیلات عالی

۶رهنمود سرمایه ګذاری 
بخش

اولویت های وزارت امور شهدا و معلولین با تمویل کنندگان و مؤسسات 
بین المللی شریک گردید

بـــه رهبری ریاســـت ارتبـــاط عامـــه معاونیـــت اقتصادی 

ریاست الوزراء، به تاريخ هشتم میزان ۱۴۰۵ هجری شمسی، 

سومین نشست شریک ساختن اولویت های ادارات سکتوری 

افغانســـتان بـــا نماینـــدگان تمویل کنندگان، مؤسســـات 

بین المللی، ســـازمان ملل متحد و شرکای انکشافی در قصر 

مرمرین برگزار شد. در این نشست، اولویت های وزارت امور 

شهدا و معلولین با تمویل کنندگان و مؤسسات بین المللی 

شریک ساخته شد. این اولویت ها شامل رسیدگی به نیازهای 

عمده معلولین در سطح کشـــور، ایجاد مراکز آموزشی برای 

آموزش های فنی و حرفوی برای معلولین و ورثه شهدا، تأمین 

مصؤنیت و پوشاک، اعمار سرپناه، فراهم سازی فرصت های 

تحصیلی و بورســـیه ها و تجهیز مراکز توان بخشی معلولین، 

وزارت امور شـــهدا و معلولین بود. این اولویت ها بر اساس 

نیازهای واقعی مشخص شده اند تا کمک ها و همکاری های 

انکشـــافی آینده تا حد امکان در چارچوب همین اولویت ها 

تنظیم و هماهنگ شوند. نمایندگان نهادهای تمویل کننده و 

مؤسسات بین المللی، شریک ساختن اولویت های وزارت امور 

شـــهدا و معلولین را بسیار مهم دانسته و اظهار داشتند که با 

این کار می توانند فعالیت های آینـــده خود را در پرتو همین 

اولویت هـــا تنظیـــم و تطبیـــق نماینـــد. شریک ســـاختن 

اولویت های ادارات ســـکتوری امارت اسلامی افغانستان با 

تمویل کنندگان و مؤسسات بین المللی، اولویت های کشور را 

با منابع، کمک ها را با نیازها و توسعه را با نتایج واقعی تنظیم 

و هماهنگ خواهد ساخت.



الحمدلله و کفی و سلام علی عباده الذین اصطفی، اما بعد!

فاعوذ بالله من الشیطان الرجیم،      

بسم الله الرحمن الرحیم

باَ قال الله تعالی: وَأحََلَّ اللَّهُ البَْيْعَ وَحَرَّمَ الرِّ

د افغانستان اسلامي امارت محترمو مسؤلینو، مجاهدینو، د 

ســـوداګرۍ او پانګونې خونې مشرانـــو، د بهرنیو او کورنیو 

تولیدي شرکتونو اســـتازو، د دوستو هېوادونو سفیر صاحبانو 

او دیپلوماتیکو اســـتازو، د ملګرو ملتونـــو او نړیوالو ادارو 

اســـتازو ، تجارانو، پانګه والو، د رســـنیو استازو او محترمو 

مېلمنو ته؛

السلام علیکم و رحمة الله و برکاته!

هیله ده ټول به روغ او جوړ یاست.

خـــوښ یم چې د هېـــواد د اقتصـــادي ودې او د تولیدي 

محصولاتـــو د معرفي او بـــازار موندنې په موخـــه د امام 

ابوحنیفـــه (رح) په پنځم عمومي او نړیـــوال نندارتون کې 

ګډون کوم.

محترمو حاضرینو؛

دا روښـــانه ده، چـــې د ســـیمې او نـــړۍ هېوادونو ترمنځ 

ســـوداګریز مناســـبات او اړیکې د تجارت په یو مهم اصل 

یعنې نسبي او مطلقو امتیازونو ولاړې دي؛ ترڅو د نړۍ 

هېوادونـــه د مختلفـــو تولیـــدي محصولاتـــو، صنایعو او 

تکنالوژۍ په برخه کې خپلې نســـبي او مطلقې اړتیاوې له 

دې لارې په سمه توګه پوره کړي. په سیمه ییز او نړیوال 

تجارت کې د نړۍ هېڅ هېواد تـــه په کمه سترګه نه کتل 

کېږي، ځکه چې هر هېواد د تولیداتو او محصولاتو په برخه 

کې یا نســـبي او یا هم مطلق امتیازونه لري، چې دا چاره د 

ســـیمه ییز او نړیوال تجارت اســـاسي اړتیا او لامل ګڼل 

کېـــږي. د امام ابو حنیفـــه رح پنځم عمومـــي او نړیوال 

نندارتون د افغانســـتان د اقتصادي ظرفیتونو د معرفي، د 

کورنیو تولیداتو د ملاتړ، د سوداګریزو اړیکو د پراختیا او د 

افغانستان او سیمې ترمنځ د مستقیمو سوداګریزو اړیکو د 

پیاوړتیا په برخه کې یو مهم اقدام ګڼل کېږي. د خصوصي 

ســـکټور مشـــارکت د اقتصادي ودې لپاره اساسي اهمیت 

لـــري او له همدې امله اسلامي امـــارت هڅه کوي چې د 

ســـوداګرۍ او پانګونې پـــه برخه کې لازمې اســـانتیاوې 

رامنځته، د سوداګرو پر وړاندې خنډونه راکم او د خصوصي 

سکتور لپاره مناسب چاپېریال رامنځته کړي. نننی نندارتون 

د ســـوداګریزو محصولاتـــو او تولیداتـــو پـــه برخه کې د 

افغانستان بالقوه ظرفیتونه په سمه توګه معرفي کولی سي. 

د افغانستان تولیدي، زراعتي، صنعتي محصولاتو، وچو او 

تازه میوو لوړ کیفیت ته په کتو دا ډول نندارتونونه کولی سي 

چـــې له هېوادونو سره د ســـوداګریزو اړیکو په پیاوړتیا کې 

مهم رول ولوبوي او زموږ کورنیو محصولاتو ته سیمه ییز او 

نړیوال بازارونه پیدا کړي.

قدرمنو حاضرینو؛

د افغانســـتان اسلامي امارت نه یوازې د اقتصادي ودې او 

پراختیا په برخه کې نیمګـــړي فصلونه تکمیلوي، بلکې د 

اقتصادي بنسټونو د رغونې په برخه کې یې په کمو امکاناتو 

سره داســـې نـــوي فصلونه شروع کړي دي چـــې د هېواد 

موجوده او راتلونکي نســـلونه به افتخار په کوي. تاسې خبر 

یاســـت چې څـــو ورځې وړانـــدې د واخـــان اقتصادي او 

سوداګریز دهلیز پرانیستل سو؛ دا دهلیز چین د افغانستان 

له لارې د اروپا له بازارونو سره تر ټولو په لنډه لار نښلوي او 

افغانستان د سیمه ییز ټرانزیټ او سوداګري په یو مصروف 

مرکز بدلوي؛ چې د حق العبور عاید ترڅنګ به په دې مسیر 

کې پـــه تدریجي ډول سترې او مهمـــې زیربناوې ورغول 

سي. د سیمه ییز اتصال په برخه کې د افغانستان اسلامي 

امارت دا ډول هڅې د دې ښکاره ثبوت دی، چې موږ خپل 

سرحدونـــه د تهدیـــد پر ځـــای د ستراتیژیـــک اقتصادي 

مشارکت د وصل په نقطو بدلوو او دا زموږ د لومړیتوبونو په 

سر کې قرار لري. په پای کې د افغانستان د سوداګرۍ او 

پانګونې خونې له محترمو مســـؤلینو او نورو همکارو اړخونو 

څخه مننه کوم، چې د نندارتون چارې یې تنظیم کړې دي. 

هیله لـــرم چې دا ډول نندارتونونه بـــه د هېواد د اقتصادي 

ودې او د سوداګریزو مناسباتو او اړیکو په پیاوړتیا کې نوی 

باب پرانیزي.

والسلام علیکم ورحمة الله وبرکاته

پلورلپېرل پولي واحد پلورلپېرلاندازه

٦٤٫٨٥؋٦٤٫٨٠؋امريکايي ډالر

٢٣٠؋٢٢٩؋پاکستانۍ کلدارې

٠٫٢٥؋٠٫٢٤؋ايراني تومن

٧٣٫٤٠؋٧٣٫٣٠؋اروپايي يورو

٠٫٧٦؋روسي روبل

۱۰۰۰

۱۰۰۰

۱

٠٫٧٦؋۱

پلورلپېرل پولي واحد پلورلپېرلاندازه

٧۴۸؋٧۴٧؋هندۍ کلدارې

٨٥٫٥٠؋٨٥٫٢٠؋انګليسي پونډ

١٧٫٣٠؋١٧٫٢٨؋سعودي ريال

١٧٫٦٦؋١٧٫٦٤؋اماراتي درهم

٩٫٦٧؋چيني ين

۱۰۰۰

۱

۱

۱

٩٫٦٧؋۱

د بهرنيو اسعارو بيې

د کابـــــل په شهزاده ســرای کې د افغانۍ 

پر وړاندې د بهرنيو اسعارو د نن ورځې بيې

